
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

81. பழமை (பழைய நண்பர்கள்)

‘பழமை எனப்படுவது யாது?’ எனின், யாதும் கிழமையைக் கீழ்ந்திடா நட்பு. 801 பழைமை என்பது என்ன என்றால், நீண்ட காலம் பழகியவர் உரிமை பாராட்டி செய்யும் காரியத்தை ஒதுக்கிவிடாமல் ஏற்றுக் கொள்ளுவது நட்பு. நட்பிற்கு உறுப்புக் கெழுதகைமை, மற்று அதற்கு உப்பு ஆதல் சான்றோர் கடன். 802 நட்புக்குச் சிறப்பு, ஒருவருக்கு ஒருவர் பாராட்டும் உரிமை, அந்த உரிமைக்கு இணங்கிப்போவது அறிவாளியின் கடமை. பழகிய நட்பு எவன் செய்யும்-கெழுதகைமை செய்தாங்கு அமையாக்கடை? 803 பழைய நண்பர் உரிமையோடு செய்யும் ஒரு காரியத்தைத் தானே செய்ததாகக் கருதி அதற்குச் சம்மதிக்காவிட்டால், அவரோடு பழகிய நட்புக்கு என்ன பலன்? -

விழைதகையான் வேண்டியிருப்பர்-கெழுதகையான் கேளாது நட்டார் செயின். 804 நண்பர் உரிமையால் தன்னைக் கேட்காமலே ஒரு காரியத்தைச் செய்தால் அறிவுடையோர் அந்த உரிமையையும் பாராட்டி அதை விரும்புவார். பேதமை ஒன்றோ, பெருங் கிழமை என்று உணர்கநோ தக்க நட்டார் செயின் ! 805 பழைய நண்பர் வருத்தம் தரக்கூடிய ஒரு காரியத்தைச் செய்தால், அதற்குக் காரணம் அறியாதனால் செய்தாரோ உரிமையோடு செய்தாரோ என்று உணர வேண்டும்.

